ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի ընդունման անհրաժեշտությունը (նպատակը)
   «Հայաստանի Հանրապետության 2024 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է՝ պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացման ընթացքի ապահովման և Ավիացիայի բնագավառի համապատասխան(1176/11002, 1176/11005) միջոցառումների բնականոն ընթացքի ապահովման անհրաժեշտությամբ։
       2. Ընթացիկ իրավիճակը և իրավական ակտի ընդունման անհրաժեշտությունը․
   ՀՀ կառավարության 23.02.2024թ. «Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ փոփոխություն կատարելու մասին» N 239-Լ որոշմամբ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի» գործողության ժամկետը երկարաձգվել է մեկ տարով:
       2024թ. պետական բյուջեով Ծրագրին նախատեսվել էր հատկացնել 1,192․0 մլն․ դրամ, որը վերաբաշխման արդյունքում դարձել էր 2,909․3 մլն․ դրամ, ընդորում 26․11․2024 թվականի դրությամբ ծրագրի մնացորդը կազմում է՝ 4․3 մլն դրամը։ 
     Հայտնում ենք, որ սույն թվականի նոյեմբեր ամսվա դրությամբ միայն «Հայէկոնոմ» բանկի սուբսիդավորման գումարը կազմել է՝ 260․2 մլն դրամ, իսկ 18 բանկերի  սուբսիդավորման ենթակա գումարը միասին կազմել է շուրջ՝ 130․3 մլն դրամ, արդյունքում ամբողջ նոյեմբեր ամսվա սուբսիդավորման գումարը բոլոր բանկերը միասին կազմում է՝ 390․5 մլն դրամ։ Հաշվի առնելով ծրագրի աճի տենդենցը, կարելի է փաստել, որ յուրաքանչյուր նախորդ ամսվա նկատմամբ հաջորդ ամսվա աճը կազմում է շուրջ 10%, ուստի և ծրագրի բնականոն ընթացքի նպատակով դեկտեմբեր ամսվա համար անհրաժեշտ կլինի  421․050.0 հազ․ դրամ գումար։ 
     Ներկայումս ծրագրի շահառուների թիվը շուրջ 16000 է: Ակնհայտ է, որ շահառուների թիվը ընթացս կավելանա շուրջ 4066-ով, տվյալ պահի դրությամբ Ծրագրին մասնկցող ֆինանսական կառույցների կողմից շահառուներին տրամադրված վարկի գումարը կազմում է շուրջ 35 մլրդ։
   Հարկ է նշել, որ 1176 ծրագրի 11002 «Աշխատակազմի մասնագիտական կարողությունների զարգացում» միջոցառման՝ մասով առաջացել է լրացուցիչ միջոցների պահանջ, որի համար Քաղաքացիական ավիացիաի կոմիտեի ներքին ռեսուրսների հաշվին մասնակի կատարվել է ներքին վերաբաշխում։ Վերապատրատումների և փորձի փոխանակման ծրագրերի շրջանակներում այս մասով առկա են չնախատեսված դասընթացներ, միջոցառումներ և հանդիպումներ, որոնց Կոմիտեի մասնակցությունը կարևոր է, մասնավորապես․
1. 2024 թվականի նոյեմբերի 26-ից մինչև 2024 թվականի նոյեմբերի 29-ը քաղաք Բրյուսելում կայանալու է Եվրոպական աերոնավիգացիայի անվտանգության կազմակերպության (Եվրակոնտրոլ) կողմից կազմակերպվող «Կազմակերպության Ժամանակավոր Խորհրդ»-ի թիվ 62-րդ նստաշրջանը, որին նախատեսվում է մասնակցել Կոմիտեի նախագահի տեղակալը և ՕՍ և ՕԵԿ վարչության գլխավոր մասնագետ-տեսուչը։
1. Եվրոպական միության ֆինանսավորման ներքո Թռիչքային անվտանգության եվրոպական միության գործակալության (EASA) կողմից «Ընդհանուր ավիացիոն գոտում մասին» համաձայնագրի ներդրման նպատակով դրա կողմ հանդիսացող պետությունների համար իրականացվում է «Արևելյան գործընկերության ծրագիրը» (Eastern Partnership Project), որի շրջանակներում ս/թ դեկտեմբերի 2-6 Ավստրիայում (ք․ Վիեննա) նախատեսվում է անցկացնել դասընթաց «Քաղավիացիոն իշխանությունների կառավարման համակարգի ներդրման լավագույն փորձը և գործիքները» թեմայով, որին նախատեսվում է մասնակցել Կոմիտեի նախագահի տեղակալը, Գլխավոր քարտուղարը և Իրավաբանական վարչության պետը։
        Խնդրի կարգավորման նպատակով նախատեսվում է հատկացնել 1․5 մլն դրամ։
      Այսպիսով առաջարկվում է՝ ՀՀ տարածքային կառավարման և ենթակառուցվածքների նախարարության «1232. Էներգաարդյունավետության ծրագիր»  ծրագրի «12002. Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացմանը» միջոցառման ընթացքի ապահովման  նպատակով հատկացնել 421․0 մլն դրամ գումար, 1176 «Ավիացիայի բնագավառում վերահսկողության և կանոնակարգման ապահովում» ծրագրի 11005 «Մայրուղային աէրոնավիգացիոն ծառայությունների սպասարկում» միջոցառման մայրուղային աէրոնավիգացիոն ծառայությունների  սպասարկման գծով ներկա դրությամբ առկա է ծախսերի լրացուցիչ պահանջ շուրջ՝ 3․1մլն դրամ (կցվում է գրությունը) պայմանագրի կնքման և վճարման համար։ Նախագծով առաջարկվում է նաև հատակացնել «1176 Ավիացիայի բնագավառում վերահսկողության և կանոնակարգման ապահովում» ծրագրի «11002 Աշխատակազմի մասնագիտական կարողությունների զարգացում» միջոցառմանը 1․5 մլն դրամ։
Ասպիսով անհրաժեշտ 425․6 մլն դրամը վերաբաշխել հետևյալ միջոցառումներից՝
· 1004-11013 «Փոքր և միջին ջրամբարների կառուցման խորհրդատվություն և կառավարում» միջոցառման նվազեցվող գումարները չօգատգործված միջոցներ են։
· 1004-31012 «Գետերի և հեղեղատարների տեղամասերի ամրացման և մաքրման աշխատանքներ» միջոցառման 23,434․5 հազ․ դրամը՝ «ՀՀ Արարատի մարզի Արաքսավան և Բուրաստան համայնքների Արաքս գետի N16-ից մինչև N14 սահմանների միջակայքում Արաքս գետի նախկին հունի վերականգման և N16 սահմանանշանի մոտակայքում Արաքս գետի հայկական կողմի մոտ 130 մ երկարությամբ և 8 մ խորությամբ ողողված պատնեշի վերականգնման աշխատանքների, նախագծանախահաշվային փաստաթղթերի և փորձաքննության ձեռքբերում» օբյեկտի մասով հատկացված գումարից, հաշվի առնելով, որ, սահմանային խնդրով պայմանավորված, աշխատանքների մասով դեռևս համաձայնություն ձեռք չի բերվել, իսկ 12,997․8 հազ․ դրամը հանդիսանում է գնման արդյունքում տնտեսում։
· 1004-31013 «Փոքր և միջին ջրամբարների կառուցում» միջոցառման նվազեցումները՝ ազատ չօտագործված միջոցներն են։
· 1004-31014 «Ջրամբարների վերականգնման և վերազինման աշխատանքներ միջոցառումից»միջոցառման նվազեցվող գումարի մասով, հայտնում ենք, որ երկու անգամ կայացել է մրցութային գործընթացը մասնակից չի եղել, մեկ անգամ մասնակից եղել է սակայն հաղթող չի ճանաչվել։

    Հարկ է նշել, որ նվազեցմումն իրականացվում է ազատ միջոցների և տնտեսումների հաշվին:
      3․Ակնկալվող արդյունքը.
    Նախագծի ընդունմամբ ակնկալվում է ապահովել <<Պետական աջակցություն բնակարանների և անհատական բնակելի տների էներգաարդյունավետ վերանորոգման աշխատանքների իրականացման>> ծրագրի շահառուներին տրամադրված վարկի գումարների սուբսիդավորումը:
4․ Նախագծի մշակման գործընթացում ներգրավված ինստիտուտները և անձինք
Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
5․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
6․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
   Նախագծի մշակումը բխում է 2021-2026թթ. Կառավարության գործունեության միջոցառումների 36-րդ կետից, այն է՝ բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացում։

